
Anotatsiya: Raqamli bank xizmatlarining joriy holati, rivojlanish tendensiyalari 

va kelajakdagi istiqbollari tahlil qilinadi. Raqamli banklar, an'anaviy bank tizimlariga 

qaraganda, tezkor va qulay xizmatlar taqdim etishi, shuningdek, mijozlarning vaqtini 

tejash va moliyaviy operatsiyalarni osonlashtirish imkoniyatlari bilan ajralib turadi. 

Elektron hamyonlar, onlayn kreditlar, mobil ilovalar orqali bank xizmatlari, 

shuningdek, sun'iy intellekt va blokcheyn texnologiyalarining raqamli bank sohasiga 

ta'siri ko'rib chiqiladi. Bunday xizmatlarning foydalanuvchilar uchun afzalliklari va 

xavfsizlik masalalari ham e'tiborga olinadi. Xulosa qilib aytganda, raqamli bank 

xizmatlarining ommalashishi global moliya bozorining shakllanishiga yangi 

imkoniyatlar yaratmoqda. 

Kalit soʻzlar: raqamli bank,onlayn banking,elektron toʻlov tizimlari,Raqamli 

banking,raqamli innovatsiyalar, mobil ilova,an’anaviy bank, aloqa markazlari, online 

kredit, online omonat. 

 

DIGITAL BANKING SERVICES AND THEIR BENEFITS 

Annotation: The current state, development trends, and future prospects of 

digital banking services are analyzed. Digital banks, compared to traditional banking 

systems, are distinguished by the fact that they provide fast and convenient services, as 

well as the ability to save clients' time and simplify financial transactions. The impact 

of banking services through electronic wallets, online loans, mobile applications, as 

well as artificial intelligence and blockchain technologies on digital banking will be 

considered. The benefits of such services for users and security issues are also taken 

into account. In conclusion, the popularity of digital banking services creates new 

opportunities for the formation of the global financial market. 

Kirish: Bank xizmatlarini modernizatsiya va soddalashtirish tizimi 

mamlakatning moliyaviy sektorini rivojlantirishda muhim o‘rin egallaydi. Bugungi 

kunda axborot texnologiyalari barcha sohalarda, shu jumladan, bank tizimida ham keng 

qo‘llanilmoqda. Raqamli bankingni rivojlantirish, ayniqsa, iqtisodiy o‘sish uchun 

asosiy masalalardan biri bo‘lib kelmoqda.Prezidentimiz bank tizimi haqida gapirar 

ekan, “Afsuski, bank tizimi raqamli texnologiyalarni joriy etish, yangi bank 

mahsulotlari va dasturiy ta’minotlarni yaratish bo‘yicha zamonaviy talablar darajasiga 

yetmayapti”, deya ta’kidlagan. Shu bilan birga, raqamli bank tizimini rivojlantirish 

foydalanuvchilarning bankka bo‘lgan ishonchini oshiradigan va ular uchun qulay 

xizmatlar taqdim etadigan muhim masala sifatida qaralishi kerak.Raqamli bank 

xizmatlari — bu moliyaviy xizmatlarni raqamli texnologiyalar orqali taqdim etishdir. 

Bu xizmatlar odatiy bank xizmatlarini osonlashtiradi va ulardan foydalanish uchun 

bankka borishga hojat qoldirmaydi. Quyidagi asosiy xizmatlar raqamli bank 

xizmatlariga kiradi: 

1. Onlayn banking 

Foydalanuvchilar internet orqali hisoblarini boshqarish, to‘lovlarni amalga 

oshirish va mablag‘larni o‘tkazish imkoniyatiga ega bo‘ladi. 

2. Mobil banking 

Mobil ilovalar orqali hisob holatini tekshirish, to‘lovlarni amalga oshirish va 

boshqa xizmatlardan foydalanish qulayligi. 

3. Elektron to‘lov tizimlari 

Payme, Click, UzCard, Humo va boshqa platformalar orqali onlayn to‘lovlarni 

amalga oshirish. 

4. Raqamli hisob ochish 

Bankka bormasdan onlayn hisob ochish imkoniyati. 

5. Pul o'tkazmalari 

Tezkor va xavfsiz xalqaro va mahalliy pul o'tkazish xizmatlari. 

6. Avtomatik to‘lovlar va SMS xizmatlari 

Kommunal to‘lovlarni avtomatik amalga oshirish va tranzaksiyalar haqida SMS 

xabarnomalar olish. 

7. Kredit va depozit xizmatlari 

 
Onlayn ariza berish, kredit yoki depozit shartlarini boshqarish.Raqamli bank 

xizmatlari mijozlarga vaqtni tejash, qulaylik va xavfsizlikni ta’minlashga qaratilgan. 

Shu bilan birga, ushbu xizmatlar insonlarning bank tizimlariga bo‘lgan ishonchini 

oshiradi va iqtisodiy rivojlanishga hissa qo‘shadi. 

2020 va 2024 yillardagi raqamli bank xizmatlarini taqqoslashda quyidagi asosiy 

farqlar va o‘zgarishlar mavjud: 

1. Texnologik rivojlanish 

2020 yil: Mobil banking va onlayn banking xizmatlari nisbatan yangi va 

ko‘pchilik foydalanuvchilar uchun o‘rganish jarayonida edi. Ko‘p banklarda raqamli 

xizmatlar cheklangan edi. 

2024 yil: Texnologiya sezilarli rivojlandi. Sun'iy intellekt, biometrik xavfsizlik, 

va raqamli to‘lov tizimlari keng joriy etildi. Raqamli banking platformalari endi 

nafaqat to‘lovlar, balki moliyaviy rejalashtirish, investitsiya va maslahat xizmatlarini 

ham taklif qilmoqda. 

2. Foydalanuvchilar soni va o‘sish sur’ati 

2020 yil: Raqamli xizmatlardan foydalanish nisbatan past edi, chunki ko‘pchilik 

foydalanuvchilar an'anaviy bank filiallariga murojaat qilishga o‘rgangan edi. 

2024 yil: Foydalanuvchilar soni keskin oshdi. Pandemiya davri (COVID-19) 

raqamli xizmatlarga talabni kuchaytirib, odamlarga qulaylikni tushuntirdi. Endi 

ko‘pchilik xizmatlardan faqat raqamli shaklda foydalanadi. 

3. Xavfsizlik tizimlari 

2020 yil: Xavfsizlik muammolari, jumladan kiberhujumlar va firibgarliklar ko‘p 

edi. Asosan SMS-kodlar va oddiy parollar ishlatilgan. 

2024 yil: Biometrik autentifikatsiya (barmoq izi, yuzni aniqlash), ikki bosqichli 

autentifikatsiya va blokcheyn texnologiyalari xavfsizlikni sezilarli darajada oshirdi. 

4. Xizmatlarning qamrovi 

2020 yil: Ko‘plab banklar faqat asosiy xizmatlarni (hisob tekshirish, pul 

o'tkazish, to‘lovlar) taklif qilgan. 

2024 yil: Kredit olish, investitsiya qilish, sug‘urta xizmatlari, va hatto 

kriptovalyutalar bilan ishlash kabi keng ko‘lamli xizmatlar taqdim etilmoqda. 

5. Innovatsion xizmatlar 

2020 yil: Chatbotlar va sun'iy intellekt yordamida xizmat ko‘rsatish endigina 

rivojlanayotgan edi. 

2024 yil: Sun'iy intellekt foydalanuvchilarning moliyaviy xatti-harakatlarini 

tahlil qilib, maslahatlar beradi. Raqamli yordamchilar (masalan, Siri yoki Google 

Assistant) banking xizmatlariga ulanish imkonini bermoqda. 

6. To‘lov tizimlari 

2020 yil: Click va Payme kabi milliy to‘lov tizimlari asosiy bo‘lgan. Xalqaro 

tizimlardan foydalanish nisbatan cheklangan edi. 

2024 yil: Apple Pay, Google Pay va boshqa xalqaro to‘lov tizimlari keng joriy 

etildi. Virtual kartalar va raqamli hamyonlar tobora ommalashgan. 

 
Masofadan bank xizmatlarini koʻrsatuvchi tizimlardan 

foydalanuvchilarning soni.  

